
Il-Qorti, 
 
Rat l-imputazzjoniji migjuba kontra l-imputata u cioe` talli 
fil-Belt Valletta, nhar it-22 ta’ Dicembru, 2004, ikkuntrattjat 
zwieg ma’ persuna ohra meta kienet taf illi l-iskop uniku ta’ 
dik il-persuna l-ohra fl-ikkuntrattar taz-zwieg kien wiehed 
jew izjed mill-iskopijiet imsemmija fis-subartikolu (1) tal-
artikolu 38 tal-Kapitolu 255 tal-Ligijiet ta’ Malta, cioe` li 
jikseb cittadinanza Maltija, jew liberta ta’ moviment 
f’Malta, jew permess biex jahdem jew biex jirrisjedi Malta, 
jew id-dritt  li jidhol f’Malta, jew id-dritt li jikseb kura medika 
f’Malta, u dan bi ksur subartikolu (3) tal-Artikolu 38 tal-
Kapitolu 255 tal-Ligijiet ta’ Malta.  
 
Rat id-dokumenti esebiti; 
 
Semghet l-ammissjoni mghamula mill-imputata llum stess 
liema ammissjoni giet irrijaffermata wara li l-Qori tghatha 
zmien xieraq sabiex tirrikonsidra l-istess; 

Ikkunsidrat; 
 
Illi fid-dawl tal-ammissjoni maghmulha l-Qorti ma tistax 
hlief issib lill-imputata hatja ta’ l-akkuza migjuba fil-
konfront taghha.  
 
Illi dwar piena l-Qorti pero sejra tiehu in kunsiderazzjoni l-
ammissjoni bikrija, il-fedina penali nadifa, l-fatt illi l-
imputata ikkollaborat bis-shih mal-pulizija u li dan ir-reat 
gie kommess minhabba problemi familjari u finanzjarji illi l-
imputata kienet tghix fihom.  
 
Ghaldaqstant il-Qorti qeghda taqta’ u tiddeciedi billi wara li 
rat l-artikoli 38(1) tal-Kapitolu 255 tal-Ligijiet ta’ Malta, 
issib lill-imputata hatja ta’ l-akkuza migjuba fil-konfront 
taghha, izda b’applikazzjoni ta’ l-artikolu 22 tal-Kapitolu 
446 tal-Ligijiet ta’ Malta qed tillibera lill-imputata bil-
kundizzjoni li ma tikkommettix reat iehor fi zmien sentejn 
mil-lum.  
 
Il-Qorti qed twissi lill-hatja bil-konsegwenzi skond il-ligi 
jekk hija tikkommetti reat iehor matul dana il-perijodu 
operrattiv tal-liberta kondizzjonata.  
 
Il-Qorti tordna sabiex kopja ta’l-atti u s-sentenza jintbaghtu 
lill-Avukat Generali skond il-ligi. 

